Akitaniako hizkuntzak eta kulturak : integrazio eta irekitze dinamika
baten alde

« PARLOC'BAI », Eskualdeko Ekonomia eta Sozial Kontseiluaren
proposamenak

Iragan abenduaren 14an, Akitania Eskualdeko Ekonomia eta Sozial Kontseiluak aho batez
baliozkotu ditu Akitania Eskualdeko Kontseiluko Lehendakariak ofizialki eskatu zuen
Akitaniako hizkuntza eta kulturei buruzko lan baten ondorioak.

EESK-aren iduriko, lan hori izapide zabalago batean kokatzen da, kultura eta nortasun
ondareei lotu abantailak kontuan hartzen dituena, eskualdeko garapen ekonomiko eta
sozialaren alde. Izapide hori kultur aniztasunaren eta nazioarteko mailan onetsiak diren
balore unibertsalen onarpena bultzatzeko xedearekin eramana da. Eskualdeko misioaren
eta podereen garrantzia ere baieztatzen du, orai arteko deszentralizazio legeek elkargoei
eman dizkieten eskumenen eta Errepublikaren batasun printzipioaren errespetuan.

Akitaniako hizkuntza eta kulturei buruzko lan horrek, EESK-ko « Ekonomia eta sozial bizia,
formakuntza eta kultura» Batzordea bi urtez mobilizatuz gero, « PARLOC ‘BAIl » deitu
« Hizkuntz Onarpen eta eskualdeko Kulturei Irekitzeko urte anitzeko Akitaniar Programa,
Ekintza eta Ekimen Oinarria »-ren definizioa eta obratzea proposatu du.

Liburuxka honek ondoko dokumentuak daramatza : Akitaniako EESK-ak onetsi irizpenaren
testua, « PARLOC'BAI » programaren bidez adierazi gomendioen xehetasuna, bai eta
ikusmoldearen nahiz lan-esparruaren laburpena ere. Liburuxkarekin batera CD-ROM
interraktibo bat banatua da, txosten osoa, elkarrizketa guziak eta baliabide-webgune
nagusiekiko esteka batzuk proposatzen dituena.



Lanaren hasiera

2003ko agorrilean, Alain ROUSSET Akitania Eskualdeko Kontseiluko Lehendakariak ofizialki
eskatu zion Akitaniako EESK-ko Bulegoari « ... Akitaniarren hizkuntza eta kultur ohituren
ezagutzari buruzko gogoeta berri bat abiatzea... lehentasunezko ekintzak finkatu eta
Akitaniako hizkuntzen nahiz kulturen babespen eta laguntza politika azkar baten ildo
nagusiak zehaztu ahal izateko. » Azterketa bat eginez gero, Akitaniako EESK-ko Bulegoak
eskaera horri jarraipena ematea erabaki zuen, biltzarrak jada abiatu zuen Akitaniarren kultur
ohiturei buruzko lan baten esparruan. 2003ko urrian, lan horren obratzearen ardura
Catherine DUBOSCQ anderearen lehendakaritzapean zegoen Kultura Batzordeari eman
zitzaion. Batzordeak, EESK-aren baitan Euskal Kultur Erakundea, Okzitaniar Erakundea eta
kulturen arteko, familia eta gizarte lokarriaren aldeko Elkartea ordezkatzen zituen Sergi
JAVALOYES txostengiletzat izendatu zuen.

Gaiari buruzko ikusmoldea

Lan hori eraman duen Batzordeak gizarte zibileko alor desberdinak ordezkatzen zituzten 53
kontseilari mobilizatu ditu, eskualdeko enpresa mundutik (enpresaburuen elkarteak eta
langileen sindikatuak), kultura alorretik eta bizi sozialetik etorriak. Akitania Eskualdeko
Kontseiluko zerbitzu eta pertsona aditu batzuk ere gonbidatuak izan dira Batzordeko lanetan
parte hartzera.

Batzordeak hautatu duen lan-metodoa ondoko hiru oharretatik abiatu da :

Frantziako eskualdeetako hizkuntzen estatu juridikorik kasik ez izatea, beren
onarpenari, babesteari eta are gehiago balorazio eta gizarteratze baldintzeei kalte
egiten diena,

Hiztunen kopuruaren apaltze kezkagarria, transmisio zailtasunei nahiz hizkuntza
horien jabetzeko oztopo psikosoziologikoei lotua, nahiz eta jendartean - bertakoak ez
direnengan ere bai - interesa zerbaiten berpiztea eta eskaera handiago bat somatu,
Politika publikoen uzkurtasuna eta gabeziak, oraino gehiegitan xede estrategikorik
gabe eta koherentzia eskasarekin agertzen direnak.

Oinarri horretatik abiatuz, Batzordeak egoeraren azterketa bati hasiera eman dio, pausatu
arazoaren dimentsio guziak kontuan hartzeko xedearekin, hau da, irekitze, zeharkakotasun
eta trukaketa izpiritu batean. Hala, aspektu desberdin hauek aztertu ditu :

Akitania Eskualdeko Kontseiluaren asmoak,

esparru juridikoa eta konstituzionala,

ingurune demografikoa eta ohituren egoera,

Akitaniako hizkuntzen dimentsio historikoa eta ezaugarriak,

kultur ondarearen balorazioak eta euskarazko / okzitanierazko kultura nahiz literatura
adierazpide garaikideak,

komunikabideen xedea eta lekua eskualdeko hizkuntzen sustapenean eta
bizkortzean,

eskualdeko hizkuntza eta kulturetatik sor daitezkeen balorazio ekonomikoak
(turismoa barne),

transmisioaren eta irakaskuntzaren errealitateak,

lurralde politikak, politika publikoak eta eskualdeartekotasunaren erronkak,

Europako eta nazioarteko dimentsioa.



Gai horien guzien inguruan, Batzordeak berrogei bat bilkura egin ditu, eta ehun bat pertsona
entzun (instituzioetako ordezkariak, ikerlariak eta adituak, elkarte-militanteak, artistak, kultura
eta ekonomia eragileak, irakasleak, gurasoak, eskualdeko eta tokiko hautetsiak...).



Akitaniako EESK-aren irizpena

Ondoko testua, 2005eko abenduaren 14an bildu Akitaniako EESK-ko Osoko Biltzarrak aho
batez bozkatua izan da.

Aipatu sei printzipioetan eta erdiko gidoian (integrazioa eta irekidura) bermatuz, Akitaniako
EESK-ak proposatu dio Akitania Eskualdeko Kontseiluari « PARLOC'BAI! » izeneko urte
anitzeko programaren definizioa eta obratzea, ondoko hiru lehentasun edo helburu orokorren
inguruan osaturik (lehentasun hauekin batera, programaren jarraipen eta ebaluaketa
proposatuak dira) :

1) Eskualdeko hizkuntzen transmisiorako baldintzak hobetzea eta hiztun kopuruaren
emendatzea

Helburu honek 8 neurri edo proposamenak daramatza.

Eskualdeko hizkuntz antolamenduaren eskema baten definizioa, erreferentziazko
urte anitzeko esparrutzat pentsatua (hiru edo bost urtekoa), honen helburua
irakaskuntza eskaintza garatzea baita, Bordeleko Akademiako Errektoretzarekiko
neurri-multzo konbentzionala barneratuz.

Euskarri pedagogikoen garatzea eta hobetzea (hauen artean urruneko ikaskuntza eta
tresna pedagogikoak).

Hizkuntzen irakaskuntzaz arduratzen diren erakunde akademikoetan parte hartzea.
Beila eta ikerketa pedagogikoko programetan parte hartzea.

« Jeunesse en Oc, jeunesse en Bai» deitu ekitaldia, hau da, Akitaniako lizeoko
ikasleak inplikatzen dituzten kultur egitasmoetarako deialdia.

Formatzaileen formakuntza (sor-marka baten sortzea, besteak beste).

Publiko helduen formakuntza.

Eskualdeko hizkuntzen komunikazio eta sustapena publiko zabal batengan,
Eskualdeko instituzio-komunikazio euskarrietan bermatuz.

2) Eskualdeko hizkuntzen eta kulturen balorazioan parte hartzea eta hauen
erabilpenaren hedatzea

Helburu honek hamar bat proposamen daramatza.

Ondare-fondoen bilketa eta digitalizaziorako plan bat.

Sorkuntzari eta kultur adierazpen garaikideei ekarri sustengua (artisten edo idazleen
egonaldiak, egitasmoetarako deialdiak, ikus-entzunezko obren ekoizpena...).
Eskualdeko adierazpeneko obren argitaratze profesionalari ekarri sustengua.

Kultur obren hedapena eta kultur eragileen egituratzea sustengatzeko plan bat
(programazioa, eskualdearteko programazioa, besteak beste, hedapen egitura baten
sortzea, argitaletxeen eta banatzaileen arteko topaketa eta trukaketa sistema,
banatzaileei ekarri sustengua, itzulpen fondoak, argitaletxeen egituratze eta
profesionalizazioa...).

Gertakari-politika bat, jaialdiak edo festibalak sustengatzen dituena.
Komunikabideetan eskualdeko hizkuntzen eta kulturen presentziaren emendatzea
(telebista eta irratiak, prentsa, espazioen erosketa, kazetarien etengabeko
formakuntza).

Eskualdeko hizkuntzen eta kulturen balorazio ekonomikoa bultzatzea (enpresa
egitasmoak laguntzea, euskarrien itzulpenak, gogoeta talde baten muntatzea).
Nortasun dimentsioaren integratzea turismo-komunikazio eta garapeneko estrategian
(ekoizkin berezien definizio eta obratze egitasmoetarako deialdia).

Nortasun dimentsioaren integratzea lurralde garapeneko estrategietan (herrialdeak,
eskualdeko parke naturalak, hiri-elkargoak...).

Akitaniako hizkuntza eta kulturei buruzko eskualdeko baliabide-atari baten obratzea.

3) Antolaketa sistema eta partaidetza esparruaren egokipena



Hirugarren helburu honek 8 neurri daramatza.

Akitania eskualdeko Kontseiluko Kultura Zuzendaritzapean dagoen « eskualdeko
hizkuntzak » misioa indartzea.

Eskualdeko hizkuntzen eta kulturen sustapena eskualdeko zerbitzuek egina (barneko
komunikazioa, formakuntza).

Alor horretan eskualdearen zereginaren eta eskualdeko tresnen indartzea (Akitania
Eskualdeko Arte Erakundea, Eskualdeko Idazkiaren eta Liburuaren aldeko Elkartea,
Akitaniako Irudi Zinema).

« Amassada »-ren obratzea (okzitanieraren aldeko hitzartze eta proposamen
erakundea).

Okzitanieraren aldeko obra-zuzendaritza publiko baten obratzea.

Eskualdeko trebetasun poloen sare baten antolaketa, instituzio eta elkarte bitarteko
desberdinekin (Euskararen Erakunde Publikoa, Euskal Kultur Erakundea, Okzitaniar
Erakundea) finkatu beharreko partaidetzen zergina eta zerizana zehaztuz.
Eskualdearteko lankidetzen eta partaidetzen garatzea eta indartzea.

Eskualdeko hizkuntzen eta kulturen integratzea lankidetza estrategian eta europar
partaidetzetan.

4) Eskualdeko politikaren jarraipena eta ebaluaketa
Helburu honi ondoko sei neurri edo proposamenak doazkio.

Eskualdeko ikerketa soziolinguistiko baten abiatzea (3 edo 5 urtero egin beharko
dena).

Eskualdeko nortasunei lotu Akitaniarren kultura eta sozial ohituren ikerketa baten
abiatzea.

Eskualdeko nortasunak eta gizarteari buruzko ikerketa programa baten definizio,
antolaketa eta obratzea, eskualdean mobiliza daitezkeen ikerketa taldeetan
bermatuz.

Eskualdeko programaren pilotatzeko eta jarraitzeko tresna baten obratzea (emaitza
fisikoak, finantzarioak, gauzatze eta eragin adierazleak).

Ebaluaketa sistema baten obratzea (bide erdian, hau da, 2009-2010 epean eta 2012-
2013 epean).

« PARLOC, BAI!» programaren abiatzea eskualdeko esperimentu baten baitan
(2003ko agorrilaren 1eko legea).



Txostenaren aurkibidea

Aitzinsolasa : ikerketaren ingurunea
Hurbiltzea, metodoa, helburuak eta hautuak

Lehen partea : Akitaniako hizkuntzak
1.1 Historia

1.2 Errealitate anitza

1.3 Gaurko hizkuntza ohituren egoera
1.4 Sintesia eta erronkak

Bigarren partea : usadio eta ohitura sozialak, sorkuntza, berrikuntza eta garapena
bultzatzen dituen ondarea

2.1 Kultur ondare bizia eta sortzailea

2.2 Komunikabideen gako-funtzioa sentsibilizazio eta gizartzeari begira

2.3 Ekonomia balorazio ekimenak : folklorearen eta merkataritzaren artean

2.4 Sintesia eta erronkak

Hirugarren partea : eskualdeko hizkuntzen transmisioaren eta ikaskuntza berrien
premia

3.1 Eskualdeko hizkuntzen irakaskuntza begirantzapean eta legeak estuturik

3.2 Irakaskuntza sare desberdinen egoeraren azterketa

3.3 Sintesia eta erronkak

Laugarren partea : politika publikoak, ezjakintasunaren, mespretxuaren eta
sustatzearen artean

4.1 Esparru juridikoa eta Estatuaren politika : anbiguotasunak eta antagonismoak

4.2 Akitania Eskualdea : oldar berri baterantz ?

4.3 Akitanian : lurralde politika desberdinak, batzutan nahikariz beteak

4.4 Frantzian eta Europan : etsenplutzat har daitezkeen izapideak

4.5 Europar ingurunea : esparru lagungarriago bat eta aitzinamenduak

4.6 Garatu eta indartu beharreko eskualdearteko lankidetza ekimenak

4.7 Sintesia eta erronkak

Bosgarren partea : « PARLOC, BAI!» eskualdeko hizkuntza politika ireki eta
integratzaile baten aldeko proposamenak,

5.1 Eskualdeko hizkuntza politika baten finkatzeko baldintza orokorrak

5.2 Ekintza-esparru baterako proposamenak : « PARLOC, BAI ! » programa



EESK-a : « eskualdeko gizarte zibilaren ordezkaritza egituratua »

Ekonomia eta Sozial Kontseiluak eta Eskualdeko Kontseiluak ESKUALDEA osatzen dute, 1986az
geroztik ardura osoa daukan lurralde elkargoa.

Eskualdeko Kontseiluaren ondoan, Akitania Eskualdeko Ekonomia eta Sozial Kontseiluak 113 kide
ditu, 6 urterako izendaturik. Oraingo agintaldia 2001eko azaroan abiatu zen 2007ko urrian amaitzeko.

Bertan, Akitaniako jendarte-indar guziak ordezkatuak dira.

EESK-ak funtsezko aholku misio bat dauka, deszentralizazio lege desberdinek baieztatu eta garaturik.
Irizpenak ematen ditu eta azterketak egiten, 1982ko eta 1986ko legeen arabera. Biltzar berean bildu
eskualdeko eragile ekonomikoen eta sozialen adierazpen-tokia da. Bere aniztasunak demokrazia
aberasten du.

2001eko urriaren 11ko dekretuak Akitania Eskualdeko Ekonomia eta Sozial Kontseiluaren osaketa
honela finkatu du :

Kideen kopurua : 113, lau kolegiotan banaturik :
1. kolegioa: 38 kontseilari enpresak, laborantza eta lanbide liberalentzat,
2. kolegioa: 38 kontseilari soldatakoak ordezkatzen dituzten egiturentzat,
3. kolegioa: 32 kontseilari bizi kolektiboa eta elkarte-biziarentzat
4. kolegioa: 5 kontseilari pertsona adituentzat.

Lehen 3 kolegioetako kontseilariak egitura profesionalek, sozialek edo sindikatuek izendatuak
dira. 4. kolegiokoak Eskualdeko Prefetak izendatuak dira.

EESK-aren irizpenak eta txostenak linean kontsulta daitezke EESK-aren gunean :
www.cesr-aguitaine.fr




